
Kementerian Perdagangan Dalam Negeri dan Kos Sara Hidup (KPDN) telah 

menganjurkan Majlis Penyerahan Projek Kampung Angkat MADANI (KAM) serta 

Jamuan Rakyat Kampung Kaiduan di Sekolah Kebangsaan Kaiduan pada 11 & 12 

Julai 2025.  

Program yang dihadiri lebih daripada 1000 penduduk ini merupakan antara inisiatif 

baharu Kerajaan Persekutuan yang dimulakan pada tahun 2024. Antara objektifnya 

adalah untuk merapatkan jurang pembangunan antara kawasan bandar dan luar 

bandar.  

Sejak dilancarkan, Program Kampung Angkat MADANI KPDN ini telah menyaksikan 

komitmen dan kerjasama semua pihak dalam menggerakkan projek -projek yang 

telah dikenal pasti berdasarkan aspirasi penduduk setempat. Sebanyak 16 projek 

pembangunan fizikal yang disenaraikan telah siap sepenuhnya dan kini telah mula 

dimanfaatkan oleh penduduk.  

Di samping itu, beberapa acara telah diadakan bagi menyantuni masyarakat 

setempat seperti pertandingan sugondoi, pertandingan dazanak dan acara sukan 

rakyat seperti pukul gong, pertandingan gusti lengan, pertandingan boling 

kelapa,pertandingan lari dalam guni dan lain -lain.  

MAJLIS PENYERAHAN PROJEK KAMPUNG ANGKAT MADANI 

(KAM), KAMPUNG KAIDUAN, PAPAR, SABAH 

YB Senator Datuk Dr. Hajah Fuziah binti Salleh, Timbalan Menteri Perdagangan 

Dalam Negeri dan Kos Sara Hidup telah hadir dan merasmikan Bengkel Hala Tuju 

Kajian Semula Pelan Induk Perdagangan Pengedaran 2025 ð2035 anjuran 

Kementerian Perdagangan Dalam Negeri dan Kos Sara Hidup (KPDN) dengan 

kerjasama Ipsos Sdn. Bhd pada 1 Julai 2025 di Kuala Lumpur bagi membincangkan 

hala tuju strategik sektor perdagangan pengedaran negara.  

Lebih 80 wakil daripada kementerian, agensi, persatuan dan industri telah 

menyertai bengkel ini yang memberi tumpuan kepada landskap semasa sektor, 

isu serta cabaran, penyelesaian berasaskan teknologi, keperluan industri masa 

depan, serta perancangan jangka panjang bagi tempoh 2025 hingga 2035.   

Pelan Induk Perdagangan Pengedaran (DTMP) 2025 ð2035 bakal menjadi pemacu 

utama transformasi sektor melalui digitalisasi, automasi dan pengukuhan rantaian 

bekalan, selari dengan aspirasi Malaysia MADANI.  Turut hadir, YBhg. Datuk Roziah 

binti Abudin, Timbalan Ketua Setiausaha (Pembangunan Perdagangan Dalam 

Negeri), YBrs. Encik Arun Menon, Pengarah Urusan Ipsos Sdn. Bhd. serta pegawai -

pegawai kanan Kementerian.  

BENGKEL HALA TUJU KAJIAN SEMULA PELAN INDUK 

PERDAGANGAN PENGEDARAN 2025-2035 

MAJLIS APRESIASI RAKAN STRATEGIK PENGUATKUASAAN 

SEMPENA SAMBUTAN HARI PENGUAT KUASA KPDN KE-53 

YB Datuk Armizan Mohd Ali, Menteri 

Perdagangan Dalam Negeri dan Kos 

Sara Hidup telah hadir ke Majlis Apresiasi 

Rakan Strategik Penguatkuasaan 

sempena Sambutan Hari Penguat Kuasa 

KPDN ke-53 pada 3 Julai 2025 di 

Putrajaya. Majl is ini merupakan 

manifestasi penghargaan kepada 

a g e n s i  p e n g u a t  k u a s a  ( L a w 

Enforcement Agencies, LEAs ) atas 

kerjasama dan sumbangan mereka 

dalam mempertingkatkan ketangkasan 

penguatkuasaan KPDN di lapangan.   

Kolaborasi strategik ini telah membolehkan 

pelaksanaan operasi bersepadu yang 

lebih fokus, memperkukuh perkongsian 

maklumat risikan, mempercepatkan proses 

serahan kes oleh rakan strategik, serta 

memudahkan siasatan oleh penguat 

kuasa KPDN.  KPDN kekal komited untuk 

terus memperkukuh jalinan kerjasama 

strategik dengan pelbagai pemegang 

taruh merentasi kementerian dan agensi 

penguat kuasaan demi memperkasa 

pelaksanaan fungsi di bawah bidang 

kuasa dan kawal selia undang -undang.   



MESYUARAT KHAS PENYELARASAN INISIATIF KEMPEN 

BELI BARANGAN MALAYSIA 

Kementerian Perdagangan Dalam Negeri dan Kos Sara Hidup (KPDN) melalui Bahagian 

Pembangunan Perniagaan telah melaksanakan Mesyuarat Khas Penyelarasan Inisiatif 

Kempen Beli Barangan Malaysia pada 3 Julai 2025. Mesyuarat ini telah dipengerusikan 

oleh YAB Datuk Seri Fadillah Yusof, Timbalan Perdana Menteri yang turut dihadiri YB 

Datuk Armizan Mohd Ali, Menteri Perdagangan Dalam Negeri dan Kos Sara Hidup 

bertempat di Kementerian Peralihan Tenaga dan Transformasi Air Malaysia (PETRA) 

Putrajaya.  

Antara topik perbincangan ialah mengenai penyelarasan inisiatif serta program yang 

mengutamakan produk tempatan oleh kementerian -kementerian yang terlibat.  

Hadir sama, YBhg. Datuk Roziah Abudin, Timbalan Ketua Setiausaha (Pembangunan 

Perdagangan Dalam Negeri), YBhg. Datuk Azman Adam, Ketua Pengarah Bahagian 

Penguatkuasa KPDN, wakil -wakil kementerian, Ketua -ketua Jabatan dan Agensi dan 

Pegawai -pegawai kanan kementerian.  

YB Senator Datuk Dr. Fuziah Salleh, 

Timbalan Menteri Perdagangan Dalam 

Negeri dan Kos Sara Hidup telah 

merasmikan cawangan baharu Pusat 

Kecantikan One Doc pada 3 Julai di 

Kuantan, Pahang. Cawangan ini 

merupakan cawangan ke -50 yang 

juga merupakan cawangan pertama 

untuk Pantai Timur Semenanjung 

Malaysia.  

KPDN SAMBUT BAIK PERKEMBANGAN 

INDUSTRI KECANTIKAN DI MALAYSIA  

P e l u a s a n  i n i  b u k a n  s a h a j a 

mencerminkan kejayaan syarikat dalam 

industri kecantikan, tetapi juga peranan 

Kementerian Perdagangan Dalam 

Negeri dan Kos Sara Hidup (KPDN) yang 

bertanggungjawab menyelia sektor 

perkhidmatan yang tidak dikawal selia 

(unregulated services sector ) serta 

menzahirkan sokongan kerajaan 

terhadap perkembangan industri ini 

secara mampan dan berdaya saing.  

Turut hadir bersama ialah YAM Tengku 

Datoõ Seri Dr. Baderul Zaman Ibni 

Almarhum Sultan Mahmud Al -Muktafi 

Billah Shah, Pengerusi One Doc Group 

dan YBhg.Datoõ Rohaizi Bahari, 

Pengarah Kanan Sektor Perdagangan 

Pengedaran dan Perniagaan (SDTP) .  



Majlis penutup Kembara ReDI Zon Sabah dan Sarawak 2025  telah disempurnakan oleh 

YBhg. Datuk Roziah Abudin, Timbalan Ketua Setiausaha (Perdagangan Dalam Negeri) 

KPDN pada 5 Julai 2025 di Tawau, Sabah.  Kembara ReDI telah tamat selepas 10 hari 

(26 Junð5 Julai) dengan 24 peserta daripada enam (6) kumpulan yang merentasi 2,421 

km dari Semantan, Sarawak ke Tawau, Sabah.  

Kembara ReDI ini melibatkan 30 lokasi dan mencatat 10,408 pendaftaran e-wallet untuk 

peniaga kecil di pedalaman dan luar bandar. Pasukan Delta muncul juara dengan 

2,471 pendaftaran, membawa pulang hadiah e-wallet RM4,000, medal, dan sijil. 

Tempat kedua dimenangi pasukan Charlie (2,447 pendaftaran, hadiah RM3,000), 

manakala pasukan Alpha di tempat ketiga (2,070 pendaftaran, hadiah RM2,000). Tiga 

pasukan lain menerima hadiah saguhati e-wallet RM400, medal, dan sijil.   

Turut hadir ialah YBhg. Datoõ Rohaizi Bahari (Pengarah Kanan, Sektor Perdagangan 

Pengedaran dan Perniagaan), YBrs. En. Muhamad Hanif Asaõari (Pengarah Sekretariat 

SPIP), YBrs. En. Shahril Nizam Shahidin (Pengarah KPDN Sabah), YBrs. Pn. Junaidah Arbain 

(Pengarah KPDN W.P Labuan), wakil syarikat platform e-wallet, dan pegawai kanan 

kementerian.  

KEMBARA REDI ZON BORNEO 2025 BERJAYA CATAT 10,408 

PENDAFTARAN E-WALLET 

YAB Datoõ Sri Haji Fadillah bin Haji Yusof, Timbalan Perdana Menteri merangkap Menteri 

Peralihan Tenaga dan Transformasi Air (PETRA) telah menghadiri Majlis Makan Malam 

bersempena Sambutan Hari Penguat Kuasa Ke -53 di Dewan Seri Perdana, Shah Alam 

pada 7 Julai 2025. Majlis ini turut dihadiri oleh YB Datuk Armizan Mohd Ali, Menteri 

Perdagangan Dalam Negeri dan Kos Sara Hidup.  

YAB Timbalan Perdana Menteri menzahirkan penghargaan terhadap warga penguat 

kuasa Kementerian Perdagangan Dalam Negeri dan Kos Sara Hidup (KPDN) yang 

komited dalam memastikan kestabilan pasaran domestik serta melindungi kepentingan 

rakyat. Beliau turut memuji kejayaan pelaksanaan inisiatif seperti OPS KESAN dan OPS 

TIRIS yang berjaya menangani ketirisan serta penyasaran subsidi secara berkesan.  

Dalam majlis yang sama, turut disampaikan Anugerah Kecemerlangan 

Penguatkuasaan (AKP) Tahun 2024. Pengiktirafan ini diharap dapat menyuntik 

semangat dan meneruskan momentum kecemerlangan dalam memperkasa bidang 

penguatkuasaan khususnya di dalam KPDN. Turut hadir, YB Senator Datuk Dr. Hajah 

Fuziah binti Salleh, Timbalan Menteri Perdagangan Dalam Negeri dan Kos Sara Hidup, 

YBhg. Datoõ Seri Mohd Sayuthi bin Bakar, Ketua Setiausaha KPDN, YBhg. Datoõ Haji 

Amran Haji Ahmad TKSU PPP, YBhg. Datuk Azman bin Adam, Ketua Pengarah Penguat 

Kuasa KPDN, serta pegawai - pegawai kanan Kementerian.  

 

MAJLIS MAKAN MALAM SEMPENA SAMBUTAN HARI 

PENGUAT KUASA KE-53 

YB Datuk Armizan Mohd Ali, Menteri Perdagangan Dalam Negeri dan Kos Sara Hidup 

telah mengadakan sesi Libat Urus Peraturan -peraturan Kawalan Bekalan (PPKB) 

(Pindaan 2021) bersama 90 orang wakil peniaga makanan dan minuman di Kota Bharu, 

Kelantan pada 8 Julai 2025.  

Sesi ini bertujuan untuk memperkukuh kefahaman dan pelaksanaan PPKB dalam 

kalangan para pemain industri serta memastikan peraturan tersebut relevan dengan 

keperluan semasa. YB Datuk Armizan turut menekankan kepentingan kerjasama erat 

antara agensi penguatkuasaan, peniaga dan pengguna bagi mengawal selia bekalan 

barangan kawalan serta memastikan kestabilan harga di pasaran.  

SESI LIBAT URUS PERATURAN-PERATURAN KAWALAN 

BEKALAN (PINDAAN 2021) BERSAMA PERSATUAN 

PENGUSAHA MAKANAN NEGERI KELANTAN 

Dalam sesi ini, pelbagai isu berkaitan 

pelaksanaan PPKB dibincangkan 

termasuk cadangan penambahbaikan 

melibatkan pandangan pemegang 

taruh melalui pendekatan whole of 

nation . Turut hadir ialah YBhg. Datuk 

Azman bin Adam, Ketua Penguat 

Kuasa KPDN dan YBrs. Tuan Haji Azman 

bin Ismail, Pengarah KPDN Kelantan.  



Pada 8 Julai 2025, YB Datuk Armizan 

Mohd Ali, Menteri Perdagangan Dalam 

Negeri dan Kos Sara Hidup meluangkan 

masa untuk menyempurnakan Majlis 

Perasmian Stesen Minyak Shell Panchor, 

Kota Bharu, Kelantan.  

 

PERASMIAN STESEN MINYAK SHELL PANCHOR, 

KOTA BHARU 

B e l i a u  s e m p a t  m e n y a n t u n i 

penunggang motosikal  yang 

m endapa t  m an faa t  i n i s ia t i f 

pe n g i s i an  m in yak  pe rc um a 

sempena perasmian stesen tersebut.  


